
FARGʻONA VODIYSIDA KICHIK BIZNES SUBʼEKTLARI RAQOBATBARDOSHLIGINI 

OSHIRISHNING METODOLOGIK ASOSLARI 

 

МЕТОДОЛОГИЧЕСКИЕ ОСНОВЫ ПОВЫШЕНИЯ КОНКУРЕНТОСПОСОБНОСТИ 

СУБЪЕКТОВ МАЛОГО БИЗНЕСА В ФЕРГАНСКОЙ ДОЛИНЕ 

 

METHODOLOGICAL FOUNDATIONS FOR INCREASING THE COMPETITIVENESS 

OF SMALL BUSINESS ENTITIES IN THE FERGANA VALLEY  

 

Tajibayev K.Q.  

Namangan, NamDU, PhD., Dots. 

 

Annotatsiya 

Maqolada Fargʻona vodiysi iqtisodiy muhitida kichik biznes subyektlari raqobatbardoshligini 

oshirishning metodologik asoslari tadqiq etilgan. Muallif tizimli, institutsional va sotsiotexnik 

yondashuvlar sintezi orqali mintaqaviy klasterlar tarkibidagi kichik korxonalarning rivojlanish 

modellarini tahlil qiladi. Tadqiqotda Yu.P. Surmin va J. Klouson modellariga tayangan holda, 

korxona faoliyatini yetti quyi tizimdan iborat ochiq tizim sifatida baholash taklif etilgan. 

Kalit soʻzlar: kichik biznes, raqobatbardoshlik, tizimli yondashuv, Fargʻona vodiysi, klaster, 

ochiq tizim, institutsional muhit. 

 

В статье исследуются методологические основы повышения конкурентоспособности 

субъектов малого бизнеса в экономической среде Ферганской долины. Автор анализирует 

модели развития малых предприятий в составе региональных кластеров через синтез 

системного, институционального и социотехнического подходов. В исследовании, опираясь 

на модели Ю.П. Сурмина и Дж. Клоусона, предлагается оценивать деятельность предприятия 

как открытую систему, состоящую из семи подсистем. 

Ключевые слова: малый бизнес, конкурентоспособность, системный подход, 

Ферганская долина, кластер, открытая система, институциональная среда. 

 

The article explores the methodological foundations for enhancing the competitiveness of small 

business entities within the economic environment of the Fergana Valley. Through a synthesis of 

systemic, institutional, and socio-technical approaches, the author analyzes development models for 

small enterprises operating within regional clusters. Drawing on the models of Yu.P. Surmin and J. 

Clawson, the study proposes evaluating enterprise activities as an open system consisting of seven 

subsystems. 

Keywords: small business, competitiveness, systemic approach, Fergana Valley, cluster, open 

system, institutional environment. 

 

Bugungi kunda Fargʻona vodiysi iqtisodiyotida ishlab chiqarish, kadrlar boshqaruvi va 

marketing jarayonlarining oʻzaro bogʻliqligi murakkablashib bormoqda. Bunday sharoitda kichik 

biznes subyektlari raqobatbardoshligini oshirish mexanizmini ishlab chiqish ilmiy yondashuvlarning 

fundamental tahlilini taqozo etadi. Iqtisodiy adabiyotlarda raqobatbardoshlikni taʼminlash boʻyicha 

taqdim etilgan nazariy qarashlarning evolyutsiyasi, ushbu muammoning naqadar kompleks 

yondashuvni talab qilishidan dalolat beradi. R.A. Fatxutdinov tomonidan ishlab chiqilgan 

raqobatbardoshlikni taʼminlashga qaratilgan oltita guruh yondashuvlari Fargʻona vodiysi kichik 

biznes sektorini tadqiq etishda metodologik poydevor sifatida foydalanish mumkin. Ushbu 

yondashuvlarning kichik biznes subyektlari faoliyatiga translyatsiyasini tizimli, kompleks, 

integratsion va global yondashuvlar orqali tasniflanganda Fargʻona vodiysining iqtisodiy 

integratsiyalashgan muhitida kichik biznes faqat alohida subyekti emas, balki mintaqaviy 

klasterlarning (xususan, toʻqimachilik va agrosanoat) tarkibiy qismi sifatida qaraladi. Bu yondashuv 

kichik biznes subyektlarining ichki ishlab chiqarish tizimini mintaqaviy eksport zanjirlari bilan 

bogʻliq holda tahlil etishni talab qiladi. 

Mantiqiy, normativ, standartizatsiya va virtual yondashuvlar kichik biznesning meʼyoriy-

huquqiy bazasi va faoliyatini standartlashtirish raqobatbardoshlikni oshirishning shartli omili 

hisoblanadi. Marketing, funksional va eksklyuziv yondashuvlar esa vodiy bozoridagi talab va taklifni 

tahlil qilish, mahsulotning oʻziga xosligini taʼminlash orqali eksklyuzivlikka erishish strategik 

ahamiyatga ega. 

Evolyutsion, reproduktiv va innovatsion yondashuvlar  kichik biznesda innovatsion 

texnologiyalarni, ayniqsa, raqamli boshqaruv tizimlarini joriy etish, mahsulot sifatini doimiy ravishda 

yangilab borishni taʼminlaydi. Xulq-atvor, direktiv va ishbilarmonlik yondashuvlari esa 

tadbirkorlarning ishbilarmonlik faolligi va mintaqaviy raqobat muhitidagi xulq-atvorini monitoring 

qilish, boshqaruv qarorlarini qabul qilishda muhim oʻrin tutadi. 

Tarkibiy, jarayonlik va optimallashtirish yondashuvlari ishlab chiqarish xarajatlarini 

maqbullashtirish hamda biznes-jarayonlarni qayta muhandislar orqali rentabellik darajasini oshirish 

imkonini beradi. 

Bugungi kunda Fargʻona vodiysi iqtisodiyotida ishlab chiqarish, kadrlar boshqaruvi, moliyaviy 

menejment va marketingning oʻzaro bogʻliqligi murakkablashgan sharoitda, tizimli yondashuv 

yetakchi metodologik prinsip sifatida namoyon boʻlmoqda. Tizimlilik prinsipini kichik biznes 

subyektlariga qoʻllash — bu tadbirkorlik faoliyatini faqat foyda olishga qaratilgan jarayon emas, balki 

mintaqaviy iqtisodiy barqarorlikka taʼsir qiluvchi tirik tizim sifatida baholashni anglatadi. 

Ushbu metodologiyaning amaliy ahamiyati shundaki, u Fargʻona vodiysida kichik biznes 

subyektlari raqobatbardoshligini oshirish boʻyicha strategiya ishlab chiqishda nafaqat 

mikrodarajadagi samaradorlikni, balki mintaqaviy iqtisodiy oʻsish surʼatlarini ham hisobga olish 

imkonini beradi. 

 
1-rasm. Tizimli yondashishning metodologik vositalari 

 

Tadqiqotda mintaqaviy raqobatbardoshlikni taʼminlashning metodologik vositasi sifatida 

tizimlilik prinsipi va uning tarkibiy qismlari boʻlgan tizimli tahlil hamda tizimli sintezning oʻzaro 

dialektik bogʻliqligidan foydalaniladi (1-rasm). Bu jarayon Fargʻona vodiysidagi kichik biznes 

subyektlari uchun quyidagi mantiqiy bosqichlarda amalga oshiriladi: 

1. Tizimli tahlil bosqichi. Ushbu bosqichda Fargʻona vodiysi kichik biznes korxonalarining 

raqobatbardoshligiga taʼsir etuvchi ichki va tashqi omillar dekompozitsiya qilinib, tizimli ravishda 

tadqiq etiladi. Tahlil jarayoni ikki asosiy yoʻnalishni qamrab oladi: korxonaning ichki imkoniyatlari 

tahlili hamda mintaqaviy iqtisodiy muhitning ekzogen omillari tahlili. 

2. Tizimli sintez bosqichi. Tahlil natijasida olingan xulosalar asosida kichik biznes 

korxonasining yaxlit raqobatbardoshlik modeli shakllantiriladi. Bu bosqichda alohida omillar 

birlashtirilib, mintaqaviy ustunliklarni korxonaning eksport salohiyatiga aylantirish mexanizmlari 

ishlab chiqiladi. 

Tizimli yondashuv asosida tahlil va sintezning doimiy almashinuvi kichik biznes subyektlariga 

nafaqat joriy bozor konyunkturasiga moslashish, balki mintaqaviy iqtisodiy resurslarni 

optimallashtirish orqali uzoq muddatli raqobat ustunligiga ega boʻlish imkonini beradi. Ushbu 

metodologik yondashuv Fargʻona vodiysi iqtisodiyotining klasterlashuv jarayonlari va kichik 

biznesning eksport faoliyatini modellashtirishda asosiy tayanch nuqtasi boʻlib xizmat qiladi. 

Yu.P. Surmin tomonidan taklif etilgan tizimlilik tuzilmasini Fargʻona vodiysi kichik biznes 

subyektlarining raqobatbardoshligini oshirish kontekstida koʻrib chiqish, tadqiqotning ilmiy 

chuqurligini taʼminlaydi. Ushbu aspekt Fargʻona vodiysida kichik biznes rivojlanishining 

fundamental qonuniyatlarini ifodalaydi. U mintaqaviy raqobatbardoshlikka taʼsir etuvchi omillar va 

kichik korxonalarning ichki imkoniyatlari oʻrtasidagi uzviy bogʻliqlikni nazariy jihatdan asoslaydi. 

Mazkur nazariya doirasida quyidagi muhim yoʻnalishlar shakllanadi: 

1.Ilmiy konsepsiya yaʼni mintaqaning yuqori demografik salohiyatini iqtisodiy oʻsish 

drayveriga aylantirish mexanizmlarini belgilaydi. 

2.Tizimli yondashuv yaʼni mintaqaviy iqtisodiy tizimning tarkibiy qismlari (ishlab chiqarish, 

xomashyo bazasi, mehnat bozori) oʻrtasidagi aloqalarni muvofiqlashtiradi. 

3.Dinamik rivojlanish yaʼni kichik biznesni tarqoq korxonalar majmui sifatida emas, balki 

yaxlit mintaqaviy iqtisodiyotning dinamik rivojlanuvchi elementi sifatida talqin etadi. 

Tadqiqot metodologiyasini shakllantirishda tizimli nazariya, tizimli yondashuv va tizimli 

metodning oʻzaro funksional bogʻliqligi muhim ahamiyat kasb etadi: 

Shunday qilib, tizimli yondashuv bilish prinsipi sifatida nafaqat mintaqaviy iqtisodiyotning 

yaxlit tasvirini yaratishga, balki murakkab bozor sharoitida kichik biznes subyektlarining toʻgʻri 

strategik yoʻnalish olishiga xizmat qiladi. 

“...Kichik biznes korxonalarining raqobatbardoshligini baholashda Yu.P. Surmin tomonidan 

taklif etilgan tizimli tahlil metodologiyasiga tayanish maqsadga muvofiq (2-rasm). Ushbu yondashuv 

tizimni nafaqat ichki elementlar yigʻindisi, balki tashqi muhit bilan doimiy aloqada boʻlgan dinamik 

obyekt sifatida oʻrganish imkonini beradi [1]”. 

Tizimli yondashuvning vujudga kelishi anʼanaviy ravishda L. fon Bertalanfi[3] nomi bilan 

bogʻlansa-da, uning kichik biznes raqobatbardoshligini tadqiq etishdagi ahamiyati E. Trist[5] va F. 

Emeri[4]  tomonidan ilgari surilgan ochiq sotsiotexnik tizimlar nazariyasida yaqqol namoyon boʻladi. 

Ushbu nazariyaga koʻra, Fargʻona vodiysidagi kichik korxona texnika va ijtimoiy quyi tizimlardan 

iborat boʻlib, u yuqori darajadagi entropiya bilan tavsiflanuvchi tashqi muhitda faoliyat yuritadi. 

Mintaqaviy sharoitda tizimning yashovchanligi uning alohida elementlari va quyi tizimlarining 

yangilanish tezligi bilan belgilanadi. Jeyms Klousonning tizimli modeliga [2] asoslanib, Fargʻona 

vodiysi kichik biznes subyektlarining ochiq tizim sifatidagi yettita asosiy quyi tizimini quyidagicha 

talqin qilamiz: 

 

 
3-rasm. Fargʻona vodiysi kichik biznes subyektlarining ochiq tizim modeli. 

Fargʻona vodiysining oʻziga xos iqtisodiy-geografik xususiyatlarini inobatga olgan holda, 

kichik biznes subyektlarining ochiq tizim modelini quyidagicha mintaqaviy tahlil qilish mumkin: 

1. Kirimlar. Fargʻona vodiysi uchun tizimning "Kirim" qismida mahalliy xomashyo va zich 

demografik salohiyat asosiy oʻrin tutadi. Ochiq tizim sifatida korxona mintaqadagi mavjud arzon 

ishchi kuchi va tabiiy resurslarni ishlab chiqarish zanjiriga samarali jalb qilishi strategik ustunlikni 

taʼminlaydi. 

2. Adaptatsiya. Vodiy iqtisodiyoti qoʻshni davlatlar Qirgʻiziston va Tojikiston bilan yaqin 

iqtisodiy aloqada boʻlgani sababli, adaptatsiya quyi tizimi korxonaning transchegaraviy savdo 

dinamikasiga moslashishini taʼminlaydi. Bu yerda tizim tashqi muhitdagi siyosiy va iqtisodiy 

oʻzgarishlarga javoban oʻz ichki tuzilmasini oʻzgartirib boradi. 

3. Ishlab chiqarish. Mintaqaviy iqtisodiyotda kichik biznes korxonalari alohida emas, balki 

vertikal integratsiyalashgan tizimlarning  bir qismi sifatida harakat qiladi. Tizimli yondashuv kichik 

korxonani mahsulot yaratishning yaxlit mintaqaviy texnologik zanjiridagi muhim zveno sifatida 

namoyon etadi. 

4. Boshqaruv va risk-menejment. Mintaqaviy boshqaruv tizimi vodiyga xos boʻlgan cheklangan 

yer va suv resurslari, shuningdek, energiya taʼminotidagi tebranishlarni hisobga olgan holda strategik 

qarorlar qabul qiladi. Risklarni boshqarish bu yerda nafaqat moliyaviy, balki ekologik va 

infratuzilmaviy omillarni ham qamrab oladi. 

5. Nazorat. Resurslar cheklangan sharoitda nazorat quyi tizimi korxonaning energiya va suv 

tejovchi texnologiyalarni qoʻllashi, ishlab chiqarish chiqindilarini minimallashtirishini kuzatib 

boradi. Bu mintaqaviy iqtisodiyotning barqarorligini taʼminlovchi ichki mexanizmdir. 

6. Chiqimlar nazorati va eksport drayveri. Vodiyning eksportga yoʻnaltirilgan iqtisodiy 

modelida chiqimlar nazorati tayyor mahsulotning xalqaro standartlarga (ISO, Global GAP) mosligini 

taʼminlaydi. Bu tizim mahalliy mahsulotlarning tashqi bozordagi raqobatbardoshligini kafolatlaydi. 

7. Qoʻllab-quvvatlash. Mintaqaviy iqtisodiyotda ichki barqarorlik xodimlarning ijtimoiy 

himoyasi va texnik xizmat koʻrsatish sifatiga bogʻliq. Bu tizim korxona ichidagi entropiyani 

kamaytirib, uning mintaqaviy iqtisodiy tizimdagi yashovchanligini uzaytiradi. 

Fargʻona vodiysi kichik biznes subyektlarini ochiq tizim sifatida tahlil qilish, ularning faqat 

ichki imkoniyatlariga emas, balki mintaqaviy iqtisodiy muhit, klasterlashuv jarayonlari va tashqi 

bozor omillari bilan uzviy bogʻliqligiga eʼtibor qaratishni taqozo etadi. Bunday tizimli yondashuv 

mintaqaviy iqtisodiy boshqaruvning samarali modellarini yaratish uchun asos boʻlib xizmat qiladi. 

Shu bilan birga, S. Adame va B. Adams [7] tomonidan taklif etilgan muqobil model tizimli 

yondashuvning institutsional yondashuv bilan uzviy bogʻliqligini koʻrsatadi. Bu modeldagi 

kommunikatsiyalar, yetakchilik, meʼyorlar va masʼuliyat kabi elementlar Fargʻona vodiysidagi 

tadbirkorlik madaniyati va institutsional muhitni hisobga olgan holda raqobatbardoshlikni baholashda 

muhim mezonlar boʻlib xizmat qiladi. 

Tizimli va institutsional yondashuvlarning sintezi kichik biznes subyektlarini nafaqat 

texnologik majmua, balki ijtimoiy normalar va bozor institutlari taʼsirida rivojlanuvchi jonli tizim 

sifatida tadqiq etish imkonini beradi. Bu esa Fargʻona vodiysi kabi zich va dinamik mintaqalarda 

raqobatbardoshlikni oshirishning kompleks strategiyalarini ishlab chiqish uchun asos boʻladi. 

Tadqiqotlarimiz shuni koʻrsatadiki, mavjud nazariy konsepsiyalar iqtisodiy raqobatbardoshlik 

toʻgʻrisida haligacha yaxlit tizimli tasavvur bermaydi. Bu esa Fargʻona vodiysi kabi murakkab 

iqtisodiy tuzilmaga ega mintaqalarda kichik biznes subyektlarining raqobatbardoshligini taʼminlash 

jarayoniga salbiy taʼsir koʻrsatmoqda. 

Bizning fikrimizcha, iqtisodiy raqobatbardoshlik nafaqat ijtimoiy-iqtisodiy tizimning bir 

xususiyati yoki quyi tizimi, balki qoʻyilgan maqsadlarga erishish yoʻlida raqobat kurashini samarali 

olib borish imkonini beruvchi xossalar tizimidir.  

Annotatsiya 
Maqolada barqaror rivojlanish atamasiga ta’riflar, iqlim o‘zgarishlari keskinlashuvi ta’sirida 

globallashuv darajasiga salbiy ta’sirning oshishi, inson-tabiat o‘rtasidagi munosabatlarni tartibga 

solish va iqlim tizimining muvozanatdan chiqishi, barqaror rivojlanish strtayegiyalarini ishlab chiqish 

masalalari yoritilgan va barqaror rivojlanishga erishish imkoniyatlari ochib berilgan.  

Kalit so‘zlar: barqaror rivojlanish, pandemiya, geosiyosiy keskinlar, ijtimoiy-iqtisodiy oqibat, 

konsepsiya, global xavf-xatar, iqlim o‘zgarishlari, inson va tabiat ziddiyatlari, ekologik, iqtisodiy va 

ijtimoiy komponentlar. 

 

В статье освещаются определения термина "устойчивое развитие," усиление негативного 

влияния на уровень глобализации под влиянием обострения климатических изменений, 

вопросы регулирования взаимоотношений между человеком и природой и выхода из 

равновесия климатической системы, разработка стратегий устойчивого развития, а также 

раскрываются возможности достижения устойчивого развития. 

Ключевые слова: устойчивое развитие, пандемия, геополитическая напряженность, 

социально-экономические последствия, концепция, глобальные угрозы, изменение климата, 

конфликты человека и природы, экологические, экономические и социальные компоненты. 

 

This article highlights definitions of the term sustainable development, the increasing negative 

impact on the level of globalization under the influence of intensifying climate change, the regulation 

of human-nature relations and the destabilization of the climate system, the development of 

sustainable development strategies, and explores opportunities for achieving sustainable 

development. 

Keywords: sustainable development, pandemic, geopolitical tensions, socio-economic 

consequences, concept, global threat, climate change, human-nature conflicts, environmental, 

economic, and social components. 

 


